
ᖁᓚᕐᓇᖅᑐᒦᑦᑐᓄᑦ ᐃᓚᙵᖅᑐᓄᓪᓗ ᖃᖓᑦᑕᐅᑎᑎᒍᑦ ᐃᑲᔫᑎᓄᑦ ᐊᑐᐊᒐᖅ 

COMPASSIONATE AND BEREAVEMENT TRAVEL PROGRAM POLICY 

 

ᐊᖏᖅᑕᐅᔪᖅ ᑲᑎᒪᔨᓄᑦ ᒫᑦᓯ 20, 2024 

(*ᐊᖏᖅᑕᐅᓂᖓ ᐊᑐᓕᕐᓂᐊᖅᑐᖅ ᐄᑉᕈ 1, 2024) 

 

1.0 ᐱᔪᑖ 

   

1.1. ᐱᔾᔪᑖ ᖁᓚᕐᓇᖅᑐᒦᑦᑐᓄᑦ ᐃᓚᙵᖅᑐᓄᓪᓗ ᖃᖓᑦᑕᐅᑎᑎᒍᑦ ᐃᑲᔫᑎᑦ (CBTP ᐅᕝᕙᓘᓐᓃᑦ “ᐃᑲᔫᑎ”) 

ᐃᑲᔫᑎᑦᓴᓕᐊᖑᓯᒪᔪᖅ ᐃᓄᐃᑦ ᕿᑦᓵᓇᖅᑐᒃᑰᑎᓪᓗᒋᑦ, ᐃᓚᖓᓂᕐᒧᑦ ᐊᒻᒪᓗ ᕿᑦᓵᑎᓪᓗᒋᑦ ᐃᓚᒥᓄᑦ ᖃᓂᒪᓂᕐᒧᑦ 

ᖁᓚᕐᓇᖅᑐᒦᑦᑐᖃᖅᑎᓪᓗᒍ ᐊᒻᒪᓗ ᑐᖁᓂᐅᓴᔪᒥᒃ ᑐᖁᖓᓕᖅᑐᒥᓪᓘᓐᓃᑦ, ᑮᓇᐅᔭᑎᒎᑦ ᐃᑲᔪᖅᑕᐅᔾᔪᑎᑦᓴᖏᓐᓂᒃ 

ᐊᑭᓕᐅᑎᑦᓴᓂᒃ ᐃᓚᖏᓐᓄᑦ ᖃᖓᑦᑕᐅᑎᓄᑦ ᐊᒻᒪᓗ/ᐅᕝᕙᓘᓐᓃᑦ ᖃᖓᑦᑕᐅᑎᓄᑦ ᑎᒥᐅᔪᒧᑦ ᐃᓚᙵᐅᑕᐅᔪᒧᑦ. 

 

2.0 ᐃᑲᔫᑎᑎᒍᑦ ᐊᑐᕈᓐᓇᖅᑎᑕᐅᔪᑦ ᐊᑭᓕᖅᑕᐅᔪᓐᓇᖅᑎᑕᐅᔪᓪᓗ  

 

ᑮᓇᐅᔭᑎᒍᑦ ᐃᑲᔫᑎᑦ 

 

2.1  ᑮᓇᐅᔭᑎᒍᑦ ᐃᑲᔫᑎᑦ ᖃᖓᑦᑕᐅᓰᒍᓐᓇᕈᑕᐅᓂᐊᖅᑐᑦ ᓇᓃᓐᓂᖓᓂᒃ ᑲᓇᑕᒥ ᓄᓇᕗᑦ ᓄᓇᓕᖓᓄᑦ 

ᐅᓄᕐᓂᖅᐹᓂᒃ ᐱᖓᓱᓄᑦ (3) ᐃᓚᒋᔭᐅᔪᓄᑦ (ᓇᓗᓇᐃᖅᓯᒪᔪᖅ ᑖᒃᑯᓇᓂ ᐊᑐᐊᒐᕐᓂ) ᐅᐸᒍᑎᒍᒪᔪᓄᑦ: 

 

(a) ᐃᓚᒋᔭᒥᓂᒃ ᑐᖁᓂᐊᓕᖅᑐᒧᑦ ᖃᓂᒪᓂᕐᒧᑦ ᐊᒻᒪᓗ ᖁᓚᕆᔭᐅᓕᖅᑐᓄᑦ, ᐅᕝᕙᓘᓐᓃᑦ 

(b) ᖃᖓᑦᑕᐅᓯᖅᑕᐅᓗᓂ ᐃᓗᕕᖅᓯᐅᕆᐊᖅᑐᓂᕐᒧᑦ ᐃᓚᒋᔭᖓᓂᒃ ᓇᖕᒥᓂᕆᓪᓗᒍ ᑐᖁᔪᖃᖅᑎᓪᓗᒍ. 

 

ᖃᖓᑦᑕᐅᑏᑦ ᓂᐅᕕᐊᖑᑉᐸᑕ RIA−ᒧᑦ, ᐊᑕᐅᓯᖅ ᑭᒡᓕᖃᖅᑎᑕᐅᖏᑦᑐᖅ ᐊᓯᔾᔨᕈᑎ ᐊᑭᖃᔾᔮᖏᑦᑐᖅ. ᐃᓚᖏᑦ 

ᐊᓯᔾᔩᑲᓐᓂᕈᑏᑦ ᐊᑭᖃᕐᓗᑎᒃ $100 ᐊᑕᐅᓯᕐᒧᑦ ᐊᓯᔾᔨᕈᑕᐅᔪᒧᑦ. 

 

ᑐᑭᓯᓇᖅᓯᑎᒋᐊᒃᑲᓂᕐᓗᒍ, ᐃᓗᕕᖅᑕᐅᒌᖅᓯᒪᓕᖅᑎᓪᓗᒍ ᐃᓚᒋᔭᖓ, ᑐᑦᓯᕋᐅᑏᑦ ᐃᓱᒪᑦᓴᖅᓯᐅᕈᑕᐅᑐᐃᓐᓇᓂᐊᖅᑐᑦ 

ᐊᑕᐅᓯᕐᒥᒃ ᐱᓇᓱᐊᕈᓯᕐᒥᒃ ᑐᑦᓯᕋᐅᑕᐅᑉᐸᑦ ᐃᓗᕕᖅᓯᐅᖅᓯᒪᓕᖅᑎᓪᓗᒋᑦ ᐊᒻᒪᓗ ᐊᐅᓪᓚᓂᐊᕐᓗᓂ 30−ᓂᒃ ᐅᓪᓗᓂᒃ 

ᐃᓗᕕᖅᑕᐅᓚᐅᖅᑎᓪᓗᒍ. ᖃᖓᑦᑕᐅᑏᑦ ᑖᒃᑯᐊ ᓇᓗᓇᐃᔭᖅᑕᐅᔪᑦ ᐊᑕᐅᓰᖅᑐᒥᒃ ᑮᓇᐅᔭᑎᒍᑦ ᐃᑲᔫᑎᑦᓴᑦ. 

 

2.2 ᖃᖓᑦᑕᐅᑏᑦ ᓂᐅᕕᐊᖑᓯᒪᑉᐸᑕ RIA−ᒧᑦ, ᐊᖅᑯᓵᖅᓯᒪᔭᖓᓃᑎᓪᓗᒍ ᖃᖓᑕᔫᒃᑯᑦ ᑭᖑᕙᕆᐊᖅᓯᒪᑉᐸᑦ ᓯᓚ 

ᐱᔾᔪᑕᐅᓗᓂ, ᐊᒻᒪᓗ ᖃᖓᑦᑕᐅᓯᖅᑕᐅᓯᒪᔪᖅ ᓇᖕᒥᓂᖅ ᐃᓂᑦᓴᒥᓂᒃ ᐊᑭᓖᒋᐊᖃᖅᐸᑦ, ᐃᑲᔫᑎᑎᒍᑦ ᑐᔪᕐᒥᕕᒃ 

ᐊᑭᓕᖅᑕᐅᔪᓐᓇᖅᑐᖅ ᓯᑕᒪᓄᑦ (4) ᐅᓐᓄᐊᓄᑦ ᐅᕝᕙᓘᓐᓃᑦ $1,000, ᓇᓕᑐᐃᓐᓇᖓ ᐊᑦᓯᓂᖅᓴᖅ ᐊᑐᖅᑕᐅᓗᓂ, 

ᐅᕝᕙᓘᓐᓃᑦ ᓯᑕᒪᓄᑦ (4) ᐅᓐᓄᐊᓄᑦ ᑐᔪᕐᒥᔾᔪᑎᖏᑦ $100 ᐊᑕᐅᓯᕐᒧᑦ ᐅᓐᓄᐊᒧᑦ. ᑐᑭᓯᓇᖅᓯᑎᒋᐊᕐᓗᒍ, ᐃᑲᔫᑎᑦ 

ᐊᑭᓖᔾᔮᖏᑦᑐᑦ ᑐᔪᕐᒥᔾᔪᑎᓂᒃ ᓇᑭᙶᕕᒻᒥᓂᒃ ᐅᕝᕙᓘᓐᓃᑦ ᐅᐸᒐᓱᐊᖅᑕᖓᓃᓕᖅᐸᑦ, ᐅᕝᕙᓘᓐᓃᑦ ᓂᕆᔭᖏᓐᓄᑦ 

ᐊᑭᖏᓐᓂᒃ ᐅᕝᕙᓘᓐᓃᑦ ᓂᕆᔾᔪᑎᑦᓴᒫᖏᓐᓂᒃ. ᑐᔪᕐᒥᕕᒃ ᐅᕝᕙᓘᓐᓃᑦ ᑐᔪᕐᒥᕕᒋᔭᖓ ᐅᑎᖅᑎᑦᓯᕕᐅᒍᓐᓇᖅᑐᖅ 

ᐊᑭᓕᐅᑎᒥᓂᕐᒥᓂᒃ, ᓇᓕᖅᑲᖏᑎᒍᑦ. ᑐᔪᕐᒥᔾᔪᑎᓄᑦ ᐃᑲᔪᖅᑕᐅᔾᔪᑎᑦ ᓇᓗᓇᐃᖅᑕᐅᔪᑦ ᑖᒃᑯᐊ ᐊᑕᐅᓰᖅᑐᒥᒃ 

ᑮᓇᐅᔭᑎᒍᑦ ᐃᑲᔫᑎᑦᓴᑦ. 

ᖃᖓᑦᑕᐅᑏᑦ ᓂᐅᕕᐊᖑᓯᒪᑉᐸᑕ RIA−ᒧᑦ, ᓈᖕᒪᒋᐊᖅᓯᒪᔪᒥᒃ ᓄᓇᒃᑯᑦ ᐃᖏᕐᕋᔾᔪᑎᓄᑦ ᐊᑭᖏᑦ (ᓲᕐᓗ, 

ᓄᓇᓯᐅᑎᑯᑖᒃᑰᕈᑏᑦ ᕚᓯᒃᑰᕈᑏᓪᓘᓐᓃᑦ, ᓈᖕᒪᒋᐊᖅᓯᒪᔪᑦ ᑖᒃᓯᒍᑏᑦ ᐊᒻᒪᓗ/ᐅᕝᕙᓘᓐᓃᑦ ᒑᓯᑖᕈᑎᒥᓃᑦ 

ᖃᖓᑕᔫᒃᑯᕕᖕᒨᕈᑏᑦ ᖃᖓᑕᔫᒃᑯᕕᖕᒦᙶᕈᑏᓪᓗ ᐊᐅᓪᓚᕐᕕᖓᓂᒃ ᐊᑭᓕᖅᑕᐅᓂᐊᖅᑐᑦ ᐊᑭᓕᖅᓯᒪᔭᖏᓐᓂᒃ  

ᐅᑎᖅᑎᑦᓯᕕᐅᒍᓐᓇᖅᑐᖅ ᐊᑭᓕᐅᑎᒥᓂᕐᒥᓂᒃ, ᓇᓕᖅᑲᖏᑎᒍᑦ.  

 

2.3 ᐃᓚᒌᑦ ᐊᑐᖔᕈᒪᑉᐸᑕ ᐃᖏᕐᕋᔾᔪᑎᒥᒃ ᐊᓯᐊᒍᑦ ᖃᖓᑕᔫᒃᑯᑦ, ᐃᑲᔫᑎᑎᒍᑦ ᐊᑭᓕᖅᓯᒪᔭᖏᓐᓂᒃ 

ᐅᑎᖅᑎᑦᓯᕕᐅᒍᓐᓇᖅᑐᖅ ᐊᑭᓕᐅᑎᒥᓂᕐᒥᓂᒃ ᒑᓯᒧᑦ, ᓇᓕᖅᑲᓚᑦᑖᖏᑎᒍᑦ, ᐊᖏᓂᖅᐹᖑᒍᓐᓇᖅᑐᖅ ᓇᓕᒧᖓᓂᒃ 

ᐊᑭᖏᓐᓂᒃ ᐱᖓᓱᑦ (3) ᖃᖓᑦᑕᐅᑏᑦ, ᐅᕝᕙᓘᓐᓃᑦ $6,000, ᓇᓕᑐᐃᓐᓇᖓ ᒥᑭᓂᖅᓴᖅ ᐊᑐᕐᓗᒍ. 

ᑐᑭᓯᓇᖅᓯᑎᒋᐊᕐᓗᒍ, ᐃᓚᒌᑦ ᐊᑐᖔᕈᒪᒍᓐᓇᖅᑐᑦ ᖃᖓᑦᑕᐅᑎᓂᒃ ᐊᕕᑦᑐᖅᓯᒪᓂᖓᒍᑦ 2.1 ᐅᕝᕙᓘᓐᓃᑦ ᒑᓯᒧᑦ 

ᐊᑭᓕᖅᓯᒪᔭᖏᓐᓂᒃ ᐅᑎᖅᑎᑦᓯᕕᐅᖔᕐᓗᓂ ᐊᕕᑦᑐᖅᓯᒪᓂᖓᒍᑦ 2.3, ᐅᕝᕙᓘᓐᓃᑦ ᑲᑎᓪᓗᒋᒃ, 

ᐊᖏᓂᖅᐹᖑᒍᓐᓇᖅᑐᖅ ᓇᓕᒧᖓ ᐊᑭᖓᓄᑦ ᐱᖓᓱᓄᑦ (3) ᖃᖓᑦᑕᐅᑎᓄᑦ. ᒑᓯᒧᑦ ᐃᑲᔫᑎᑦ ᓇᓗᓇᐃᖅᑕᐅᔪᑦ 

ᑖᒃᑯᓇᓂ ᐊᑕᐅᓰᖅᑐᒥᒃ ᑮᓇᐅᔭᑎᒍᑦ ᐃᑲᔫᑎᑦᓴᑦ. 

 

2.4 ᐃᓚᖃᕐᓗᓂ ᐃᖏᕐᕋᔾᔪᑎᒧᑦ ᐃᑲᔫᑎᑦ ᑖᒃᑯᐊ, ᐃᒪᐃᑦᑐᖃᕐᓂᖅᐸᑦ 

 

(a) ᐃᑲᔪᖅᑕᐅᔪᓐᓇᖅᑐᖅ ᐃᓄᒃ ᑐᖁᑉᐸᑦ ᓄᓇᕗᒻᒥ ᑭᓯᐊᓂ ᓯᓚᑖᓃᓪᓗᓂ ᐊᑦᑐᐊᔭᖓᓄᑦ ᐅᕝᕙᓘᓐᓃᑦ 

ᓄᓇᖓᓄᑦ ᐊᖏᕐᕋᖃᕐᕕᖓᓄᑦ ᐊᒻᒪᓗ/ᐅᕝᕙᓘᓐᓃᑦ ᑲᓇᑕᒥ ᑭᓯᐊᓂ ᓯᓚᑖᓂ ᓄᓇᕗᑦ, ᐊᒻᒪᓗ 

(b) ᑭᖑᕚᖑᔪᖅ ᓇᓗᓇᐃᖅᑕᐅᓯᒪᔪᖅ ᐅᕝᕙᓘᓐᓃᑦ ᐃᓚᖏᑦ ᓇᖕᒥᓂᕆᓗᓂᒋᑦ ᑎᑭᑎᑦᓯᔪᒪᑉᐸᑕ ᐃᓅᑉ 

ᑎᒥᖓᓂᒃ ᐊᑦᑐᐊᔪᒧᑦ ᐅᕝᕙᓘᓐᓃᑦ ᓄᓇᖓᓂᑦ ᐊᖏᕐᕋᖃᕐᕕᖓᓄᑦ ᓄᓇᕗᒻᒥ ᓄᓇᓕᖕᒧᑦ.  

 

ᐃᑲᔫᑎᑎᒍᑦ ᐊᑭᓕᖅᑕᐅᓂᐊᖅᑐᑦ ᖃᖓᑦᑕᐅᑎᑦ ᓈᖕᒪᒋᐊᖅᓯᒪᔪᑦ ᐊᖏᖅᑕᐅᓯᒪᖓᒍᑦ RIA−ᒧᑦ. ᑐᑭᓯᓇᖅᓯᑎᒋᐊᕐᓗᒍ, 

ᐃᑲᔫᑎᑎᒍᑦ ᐊᑭᓕᖅᑕᐅᔪᓐᓇᖅᑐᖅ ᖃᖓᑦᑕᐅᑎᑦ/ᐅᓯᔭᐅᔾᔪᑎᖏᑦ ᐃᓅᑉ ᑎᒥᖓᑕ ᐊᒻᒪᓗ ᐊᑭᓕᖅᓲᑕᐅᔪᑦ 

ᑐᕋᐃᓐᓇᖅᑐᒥᒃ ᐊᑦᑐᐊᔪᑦ ᐃᖏᕐᕋᔾᔪᑎᓄᑦ, ᑭᓯᐊᓂ ᐊᓯᖏᓐᓂᒃ ᐊᑭᓖᔾᔮᖏᑦᑐᑦ (ᓲᕐᓗ, ᑐᖁᖓᔪᒧᑦ ᐴᖅ). 

 

2.5 ᖃᖓᑦᑕᐅᑎᑦ ᑎᒥᒧᑦ ᐊᑭᓕᖅᑕᐅᓂᐊᖅᑐᑦ ᐊᑭᓕᖅᓯᒪᔭᖏᓐᓂᒃ ᐅᑎᖅᑎᑦᓯᕕᐅᒍᓐᓇᖅᑐᖅ ᐊᑭᓕᐅᑎᒥᓂᕐᒥᓂᒃ, 

ᓇᓕᖅᑲᖏᑎᒍᑦ. ᐃᓚᒌᑦ ᐊᑐᕐᓂᐊᖅᑐᑦ ᑖᑦᓱᒥᖓ ᐱᔨᑦᓯᕈᑎᒥᒃ ᖃᐅᔨᒋᐊᑦᓯᐊᖁᔭᐅᕗᑦ ᑐᖔᓂ−ᐊᖏᖅᑕᐅᓂᖓᑕ 

ᖃᖓᑦᑕᐅᑎᖏᓐᓄᑦ ᐊᑐᕐᓗᑎᒃ ᖃᑦᓯᑐᕋᔭᕐᒪᖔᖅ ᖃᐅᔨᒋᐊᖅᓯᒪᓂᖏᑦ ᖃᖓᑕᔫᓕᕆᔨᓂᒃ ᐅᕝᕙᓘᓐᓃᑦ 

ᖃᖓᑦᑕᐅᑎᓕᕆᔨᓂᓪᓘᓐᓃᑦ. ᐃᓚᖓᒍᑦ ᐱᔭᕐᓃᓕᐅᖅᐸᑕ ᐃᓚᒌᑦ ᑮᓇᐅᔭᑎᒍᑦ ᐊᑦᓱᕈᕐᓇᑐᒃᑰᕐᓗᑎᒃ, RIA−ᑯᑦ 

ᐃᓱᒪᖅᓱᖅᑐᑦ ᑐᕋᐃᓐᓇᖅᑐᒥᒃ ᐊᑭᓖᓗᑎᒃ ᖃᖓᑕᔫᓕᕆᔨᓂᒃ ᖃᖓᑦᑕᐅᑎᓕᕆᔨᓂᓪᓘᓐᓃᑦ.  

 

ᐱᔪᓐᓇᖅᑎᑕᐅᔪᑦ 

 

2.6 ᑮᓇᐅᔭᑎᒍᑦ ᐃᑲᔪᖅᑕᐅᔪᓐᓇᖁᓪᓗᑎᑦ, ᖁᓚᕆᔭᐅᓕᖅᑐᖅ ᖃᓂᒪᓂᕐᒧᑦ ᐅᕝᕙᓘᓐᓃᑦ ᑐᖁᔪᖅ ᓇᖕᒥᓂᕆᓗᒍ 

ᐃᓚᒋᔭᐅᒋᐊᓕᒃ, ᐊᒻᒪᓗ  

 

• ᐊᑎᖃᖃᑕᐅᓗᓂ ᓄᓇᕗᑦ ᐊᖏᕈᑎᖏᓐᓂ ᐅᕝᕙᓘᓐᓃᑦ ᐊᑦᑐᐊᔪᒧᑦ ᓄᓇᓕᖕᓄᑦ ᐊᕕᑦᑐᖅᓯᒪᓂᕐᒥ 

ᑮᓇᐅᔭᑎᒍᑦ ᐃᑲᔪᖅᑕᐅᔪᒪᓂᕐᒧᑦ ᑐᑦᓯᕋᖅᓯᒪᔪᖅ ᒪᓕᓪᓗᒋᑦ ᑖᒃᑯᐊ ᐊᑐᐊᒐᑦ; ᐅᕝᕙᓘᓐᓃᑦ 

• ᐊᐃᑉᐸᕆᔭᐅᔪᖅ ᐊᖓᔪᖅᑳᕆᔭᐅᔪᕐᓘᓐᓃᑦ ᐃᓄᖕᒧᑦ ᐊᑎᖃᖃᑕᐅᔪᒧᑦ ᓄᓇᕗᑦ ᐊᖏᕈᑎᖏᓐᓂ ᐅᕝᕙᓘᓐᓃᑦ 

ᐊᑦᑐᐊᔪᒧᑦ ᓄᓇᓕᖕᓄᑦ ᐊᕕᑦᑐᖅᓯᒪᓂᕐᒥ ᑮᓇᐅᔭᑎᒍᑦ ᐃᑲᔪᖅᑕᐅᔪᒪᓂᕐᒧᑦ ᑐᑦᓯᕋᖅᓯᒪᔪᖅ ᒪᓕᓪᓗᒋᑦ ᑖᒃᑯᐊ 

ᐊᑐᐊᒐᑦ. 

 

2.7 ᑐᓂᔭᐅᔪᖅ (ᐃᓄᒃ/ᐃᓄᐃᑦ) ᑮᓇᐅᔭᑎᒍᑦ ᐃᑲᔫᑎᓂᒃ ᒪᓕᓪᓗᒋᑦ ᑖᒃᑯᐊ ᐊᑐᐊᒐᑦ ᐊᑎᖃᖃᑕᐅᒋᐊᖃᕐᒥᔪᖅ 

ᓄᓇᕗᑦ ᐊᖏᕈᑎᖏᓐᓂ, ᐊᒻᒪᓗ ᐃᓚᒋᔭᐅᓗᓂ ᓇᖕᒥᓂᕆᔭᐅᓗᓂ ᑖᑦᓱᒧᖓ ᖃᓂᒪᓂᕐᒧᑦ ᖁᓚᕐᓇᖅᑐᒦᑦᑐᒧᑦ ᐊᒻᒪᓗ 

ᑐᖁᓂᐅᓴᓕᖅᑐᒧᑦ ᑐᖁᖓᓕᖅᑐᒧᓪᓘᓐᓃᑦ. ᓇᓗᓇᐃᒃᑯᑕᖅ ᖃᓂᒪᔪᒧᑦ ᐊᒻᒪᓗ/ᐅᕝᕙᓘᓐᓃᑦ ᑐᖁᔪᒧᑦ ᑐᓂᔭᐅᒋᐊᓕᒃ 

ᓄᓇᓖᑦ ᐋᓐᓂᐊᕐᕕᖓᓂᒃ, ᓘᑦᑖᒥᒃ, ᑐᖁᖓᔪᓕᕆᔨᒥᒃ ᐅᕝᕙᓘᓐᓃᑦ ᐊᑦᑐᐊᔪᒥᒃ ᒐᕙᒪᒃᑯᓐᓄᑦ ᑭᒡᒐᖅᑐᐃᔪᒥᒃ 

ᐊᑐᕐᓗᑎᒃ ᑕᑕᑎᕋᑦᓴᒥᒃ/ᐊᑐᕋᑦᓴᓕᐊᖑᓯᒪᔪᒥᒃ ᓇᓗᓇᐃᖅᑕᐅᓯᒪᔪᒥᒃ RIA−ᑯᓐᓂᒃ ᐅᕝᕙᓘᓐᓃᑦ ᓇᓗᓇᐃᒃᑯᑕᕐᒥᒃ 

ᐃᓕᓴᕆᔭᐅᓯᒪᔪᒥᒃ ᑎᑎᖅᑲᒥᒃ ᓲᕐᓗ ᑐᖁᓂᕐᒧᑦ ᓇᓗᓇᐃᒃᑯᑕᕐᒥᒃ. 

2.8 ᐱᔪᓐᓇᖅᑎᑕᐅᔪᑦ “ᐃᓚᒋᔭᐅᔪᑦ ᓇᖕᒥᓂᕆᔭᖏᑦ” ᐃᓚᒋᔭᐅᓪᓗᑎᒃ ᐊᓈᓇᑦᓯᐊᖅ/ᐋᓇ/ᓂᖏᐅᖅ, ᐊᑖᑕᑦᓯᐊᖅ 

/ᐃᑦᑐᖅ, ᐊᓈᓇ, ᐊᑖᑕ, ᐊᐃᑉᐸᖅ, ᐸᓂᒃ, ᐊᓂᒃ, ᐃᕐᖑᑕᖅ, ᐊᑦᓴ/ᐊᔭ, ᐊᖓ/ᐊᒃᑲᒃ, ᓄᐊᑯᓗᒃ/ᐊᙵᑯᓗᒃ, ᐊᒻᒪᓗ 

ᖃᖏᐊᒃ/ᐅᔪᕈᒃ. ᐃᓱᒪᖅᓲᑕᐅᒍᓐᓇᕐᓂᖏᑦ ᐃᓚᒋᔭᐅᔪᑦ ᓇᖕᒥᓂᕆᔭᐅᔪᑦ ᐋᖅᑭᑦᓯᒪᔭᐅᒋᐊᓖᑦ RIA−ᓄᑦ ᐊᑐᖅᑕᐅᔪᑦ 

ᐃᑉᐱᒋᔭᐅᑦᓯᐊᖁᓪᓗᒋᑦ ᐅᐱᒋᔭᐅᓂᕐᒧᑦ ᐊᑐᖅᑕᐅᒍᒪᔪᑦ ᐊᒻᒪᓗ ᐃᓱᒪᖅᓲᑕᐅᔪᑦ ᑭᖑᕚᓂᒃ ᐅᕝᕙᓘᓐᓃᑦ ᐃᓚᖏᓐᓂᒃ 

ᓇᖕᒥᓂᕆᓗᓂᒋᑦ.  

 

3.0 ᐊᐅᓚᑕᐅᔾᔪᓯᖏᑦ 

 

3.1 ᑐᑦᓯᕋᖅᑐᓕᒫᑦ ᑕᑕᑎᕆᒋᐊᖃᖅᑎᑕᐅᕗᑦ ᑐᓂᓗᒋᓪᓗ ᑐᑦᓯᕋᐅᑎᓂ ᓇᓗᓇᐃᖅᓯᒪᔭᖓᒍᑦ RIA−ᑯᑦ ᐊᒻᒪᓗ 

ᑐᓂᓯᓗᑎᒃ ᖃᐅᔨᒪᔭᐅᔾᔪᑎᑦᓴᓂᒃ ᓇᓕᖅᑲᓂᒃ. 

 

3.2 RIA-ᑯᑦ ᕿᒥᕐᕈᓂᐊᖅᑐᑦ ᑐᑦᓯᕋᐅᒻᒥᒃ, ᐊᒻᒪᓗ ᖃᖓᑦᑕᐅᑎᓂᒃ ᐋᖅᑭᑦᓱᐃᓗᑎᒃ ᐊᖏᖅᑕᐅᔪᓄᑦ ᑖᒃᑯᓇᓃᑦᑐᒥᒃ 

ᐊᕕᑦᑐᖅᓯᒪᓂᖓ 2.1, ᐅᕝᕙᓘᓐᓃᑦ ᐱᓕᕆᐊᕆᓗᒋᑦ ᐅᑎᖅᑎᑦᓯᕕᐅᓂᕐᒧᑦ ᐊᑭᓕᐅᑕᐅᓯᒪᔪᓂᒃ ᑐᑦᓯᕋᖅᑐᓄᑦ 

ᐊᕕᑦᑐᖅᓯᒪᓂᖓᒍᑦ 2.2−ᒥᒃ 2.4−ᒧᑦ, ᒪᓕᓪᓗᒋᑦ ᓇᓕᖅᑲᑦ ᐊᑭᓖᒍᑕᐅᓯᒪᔪᓄᑦ, ᑭᖑᓂᐊᒍᑦ ᑖᒃᑯᓄᙵᖓᔪᑦ 

ᐊᑭᓕᖅᓱᕆᐊᓖᑦ ᐊᑭᓕᖅᑕᐅᓯᒪᓕᖅᑎᓪᓗᒋᑦ. 

 

4.0 ᐊᐅᓚᑦᓯᔩᑦ ᑐᓂᔭᐅᓂᖏᓪᓗ 

 

4.1 ᐃᑲᔫᑎ ᐊᐅᓚᑕᐅᓂᐊᖅᑐᑦ CBTP ᐊᓪᓚᕝᕕᖕᒪᕆᖓᓂᒃ ᑐᙵᕕᒃᑯᓐᓂ, ᐃᑲᔪᖅᑕᐅᓗᑎᒃ CBTP−ᑯᑦ 

ᐱᔭᕆᐊᑭᓪᓕᑎᕆᔨᖏᓐᓄᑦ ᐅᑯᓂᖓ ᑭᒡᒐᖅᑐᐃᔪᓂᒃ ᑕᒪᒃᑮᓐᓂᒃ ᑐᙵᕕᒃᑯᓐᓂᒃ RIA−ᑯᓂᓪᓗ. 

 

4.2 CBTP ᐱᔭᕆᐊᑭᓪᓕᑎᕆᔨᖏᑦ ᖃᓄᖅᑑᕈᑎᑦᓴᓃᓂᐊᖅᑐᑦ CBTP ᑐᓂᔭᐅᔪᒧᑦ ᐊᑐᐊᕋᑦᓴᓂᒃ 

ᐊᖏᖅᑕᐅᒋᐊᓕᖕᒥᒃ ᐊᐅᓚᑦᓯᔨᒻᒪᕆᒻᒧᑦ. 

 

4.3 ᐃᑲᔫᑎ ᑮᓇᐅᔭᓕᑕᐅᓯᒪᓂᐊᖅᑐᖅ ᑐᙵᕕᒃᑯᓐᓂᒃ ᐊᕐᕌᒍᑕᒫᖅᓯᐅᑎᓂ ᑮᓇᐅᔭᖅᑑᑎᑦᓴᓕᕆᓂᒃᑯᑦ. 

 

4.4 ᐃᑲᔫᑎ ᐊᐅᓚᑕᐅᓂᐊᖅᑐᖅ RIA−ᑯᓐᓂᒃ ᒪᓕᓪᓗᒋᑦ ᑖᒃᑯᐊ ᐊᑐᐊᒐᑦ ᐊᒻᒪᓗ CBTP ᐊᐅᓚᑕᐅᓂᖓᓄᑦ 

ᐊᑐᐊᕋᑦᓴᑦ. 

 

5.0 ᕿᒥᕐᕈᓂᖅ 

 

5.1 ᐊᑐᐊᒐᖅ/ᐃᑲᔫᑎ ᕿᒥᕐᕈᔭᐅᖃᑦᑕᕈᓐᓇᖅᑐᖅ ᑕᓪᓕᒪᓂᒃ (5) ᐊᕐᕌᒍᓂᒃ ᐃᓱᒪᖅᓲᑕᐅᓗᓂ ᑲᑎᒪᔨᓄᑦ. ᑖᓐᓇ 

ᐊᕕᑦᑐᖅᓯᒪᓂᖓ ᐊᔪᖅᑎᑦᓯᖏᓚᖅ ᐊᖓᔪᖅᑲᐅᑏᑦ ᑲᑎᒪᔨᕋᓛᖏᓐᓂᒃ ᐅᕝᕙᓘᓐᓃᑦ ᐊᓪᓚᕕᒻᒪᕆᖕᒥᒃ ᕿᒥᕐᕈᓂᕐᒥᒃ 

ᐃᑲᔫᑎᓂᒃ ᐊᑯᓚᐃᓐᓂᓴᒃᑯᑦ ᕿᒥᕐᕈᒍᒪᓐᓂᖅᐸᑕ. 

 

 

 

 

 

 

 

  


